
  حازم شومان


  
  السلام عليكم ورحمة الله وبركاته. اخواني واخواتي في الله على الصفحة الرسمية. احنا راجعين وصلنا مصر اللهم لك الحمد وانقضت العمرة. وسينقضي العمر كما انقضى العمرة الواحد وهو راجع سبحان الله فاكر بقى من عشر تيام واحنا رايحين وخطوة خطوة ويوم يوم وساعة ساعة وكل حاجة راحت يا جماعة اللهم لك الحمد السفر راح

  المشقة راحت والتعب راح ولم يبقى الا ما يرضي الله سبحانه وتعالى. ولم يبق الا ما يحبه الله سبحانه وتعالى. ولم يبقى الا اعمال كتبت في حسنات الناس اللي راح. وهو ده رمضان اللي جاي يا شباب. وهو ده موسم الطاعة اللي جاي. وهي دي الدنيا كلها. لسيذهب كل شيء ولن يبقى الا ما كان لوجه الله. يا ليت شعري

  من المقبول فنهنيه ومن المخذول فنعزيه؟ يا ترى مين اتقبل؟ طب انا عايز اعرف اتقبلت عمرتي ولا لا؟ طب انا داخل رمضان وعايز اعرف رمضان اتقبل مني ولا لا ثواب الطاعة هو الطاعة بعدها. الطاعة بعدها فلو رزقنا بعد الطاعة طاعة يبقى الله سبحانه وتعالى فتح علينا. والله سبحانه وتعالى يبقى ربنا

  تقبل منا يا اخوانا المؤمن ازا ارتاح غفل والنعيم لا يدرك بالنعيم. فاذا فرغت فانصب مش فاذا فرغت فالعب. احنا بفضل ومنة الله سبحانه وتعالى خلاص يلا من عمرة يلا اللي بعده بقى. ها يلا انتم دلوقتي اجتهدوا في شعبان. يلا رمضان بقى. خلصنا رمضان. يلا ستة من شوال بقى. خلصنا ستة شوال. يلا عشر زي الحجة بقى

  خلصنا عشر ذي الحجة يلا محرم شهر الله المحرم بقى. يا اخواننا هو ده دين ربنا سبحانه وتعالى العظيم. الكبير. اوعى تهد اللي انت بنيته. لو دخلت في موسم وربنا فتح عليك وعليك. اوعي تهدي اللي انت بنيتيه. اوعى تهدي اللي انت بنيته. في الحرم او وانتم هنا بقى في شعبان بقى ومواسم الطاعة ورمضان. اوعى تهد اللي انت

  انت بنيت في الاعمال الصالحة والطاعات باكل مال حرام او بتشويحة لام واب او او بعقوق والدين او بقطيعة رحم او بتضييع صلوات اوعى تهد اللي انت بنيته اوعى تهد اللي انت بنيتيه. ما نبقاش عاملين زي اللي شايل شوار مخروم. قاعد يعبي الاكل والفلوس من الناحية وتقع من الناحية التانية. قاعدين نعبي الحسنات من ناحية

  تعبي الحسنات بحجابها ولكن بتقع في الميك اب او بالبرفان اللي بتعمله. بيعبي الحسنات باعماله الصالحة. ولكن بيقع بمعصية سر في حياته اوعوا يا جماعة يعني نهد اللي احنا بنيناه ولا تكونوا كالتي نقضت غزلها من بعد قوة انكاثا. الله سبحانه وتعالى يقول بئس الاسم الفصول

  بعد الايمان بعد الايمان بعد ما بقى اسمك مؤمنة عند الله بعد ما بقى اسمك مؤمن عند الله انقضت العمرة وسينقضي العمر كله كما انقضت العمرة كده والواحد راجع في الطريق وراجعين بقى من الجهاد الاكبر الى الجهاد الاعظم وربنا يعينا يا رب. ربنا يعينا ونقدر ان شاء الله بازن الله نستمر على الدعوة الى الله كده على الصفحة بتاعتنا

  ليل نهار بإذن الله سبحانه وتعالى وربنا يعينكم وتبقوا انتم الجنود بتوع المعركة. وفرسان معركة الدعوة الى الله وتوصيل صوت الدعوة في كل مكان والمشاركة في الدعوة بأفكار وكلامكم وتوصيلكم وجهدكم بازن الله كلكم دعاة الى الله. انت مسلم ازا انت داعية الواحد راجع وبازن الله سبحانه وتعالى جوا امل كبير قوي

  اللي باقي من شعبان وفي رمضان ان دي تبقى اعظم ايام مرت علينا في حياتنا. ربنا يبارك فيكم وربنا يسددكم وننوي خير يا رب. جزاكم الله خيرا

